
	
		
		
		
			
				
					
					
    



					
		
				
					

					Beranda
				
			
	
				
					

					Sembarang
				
			


		
				
					

					Masuk log
				
			


		
				
					

					Pengaturan
				
			


		
				
					

					Menyumbang
				
			


		
				
					
					Tentang Wikisumber
				
			
	
				
					
					Penyangkalan
				
			





					
				
				
					
						[image: Wikisumber]


						
					
				

					
				
					
					
				

				
	    
Cari
	


		
					
				
			

		
		
			
			

			

			
			
				
					Halaman:Tao Teh King.pdf/129

					

				

				
		
				
				    
Bahasa
				
		
	
				
				    
Pantau
				
		
	
				
				    
Sunting
				
		




				

			

			
				Halaman ini tervalidasi



KAGOENA'ANNJA KAPANDEAN.

Jang dibilang „berdjalan" boekan tjoemah bertindak sambil mengindjek tanah, hanja dalem artian loeas ada dimaksoedken djoega sasoeatoe toedjoean atawa pakerdja'an jang orang lakoeken dalem penghidoepannja. Ada banjak orang jang, kapan mendapet satoe pikiran baek atawa kandoeng saroepa angen-angen jang ia rasa berfaedah, lantes poekoel gembrèng aken minta orang banjak bantoe
menoendjang, dengen tida loepa djoega boeat menjomel dan menjelah pada orang-orang jang tinggal adem, tida mengarti atawa tida soeka
perdoeliken pada itoe maksoed jang moelja. Sabaliknja dari bertindak aken madjoe sendiri dengen diam-diam ka itoe toedjoean baek, ia
liwatken temponja dengen boedjoek, kasih mengarti dan andjoerin laen orang aken lakoeken apa jang ia pikir ada baek, hingga membikin publiek djadi djemoe seperti djoega orang mengikoeti satoe vrachtauto di sapandjang straat jang penoeh deboe, jang senantiasa mengeboel begitoe tebel hingga bikin marika kelilipan atawa tida bisa bernapas kerna tenggorokannja terdjedjel oleh itoe deboe.


Ada djoega orang bodo jang, zonder mengartika mana moesti menoedjoe, tjoemah bisa ikoetin sadja bekas tapak kakinja itoe pemimpin jang bertindak paling doeloe, hingga achirnja mogok satengah djalan lantaran tida mempoenjai kakoeatan tjoekoep boeat ikoetin perdjalanan jang djaoe dan soeker. Begitoelah pemimpin-pemimpin kabatinan jang radjin mengadjar manoesia seringkalih soedah bikin penganoet-penganoetnja djadi menjasar atawa tersesat lantaran salah

